
Vaavale nlopwan'ole ahaavaha
amwaarawe ale ncina na Eva, kontha
ayo yaari anumwanaya atthu
othene. 



Yooyo ukati uyo inwaa phaari
yootepa ulavilavi woopwaha inama
cikhwawe co ntakhwani
caapankilyaya Apwiya Nluku. Inwaa
yahaakoha athiyana yiiraka: Nluku
phiinryawe ciicammo, wiira nhilye
mihokorokho cothene ciri nluwani? 



Vano athiyana
yahaakhula yiiraka: 
Mihokorokho co miri
ciri nluwani niireliye
nilyeke, nanso nhokorokho wo mwiri uri
iriyari iluwani, Nluku eenre nhilye, 
ni nhikwanye wiira nhikwe.



Vano inwaa
yaheerela athiyana
ale: Khweli
khannokhwa. 
Kontha Nluku naacuwela wiira, 
nihuku ninhalenyu ulya, anaawuhulyani
miitho enyu n'ukhala toko Nluku, 
n'upacera ucuwela
yoorera ni yoonanara.



Athiyana woonnyaya wiira mwiri ule
uri woorera ulya ni woociva
wamiithoni, ni mwiri woophwanela
uvaha ankhili, yahorukula nhokorokho
aya ni ulya, ni ciicammo yahaavaha
awaanyaya na ayo
yaholya. 



Phimaana oyeeli yahotthukuwa miitho
aya ni yahopacera ucuwela wiira ari
pwitipwiti. Yahottotthanihaca
matakhuru o mwiri ni yahowaraca. 



Vaavale Apwiya
Nluku yahomwiihana nlopwan'ole
yiiraka: Uri vayi? Ule ahaakhula: Kihowiiwa uwuka
wo'phyoo yawinyu nluwani, vano mi kihoova, kontha
kiri pwitipwiti phimaana wiipithilyaka.



Ni Nluku ahonkoha: 
Tipani oohimenrye wiira uri
pwitipwiti? Uholya nhokorokho
wo mwiri uwiirenlyaka uhilye?



Vano nlopwan'ole ahaakhula eeraka: Athiyana
akivahilenyu ayo wiira akhale akhwaaka, yaayo
phikivahile nhokorokho uyo, ni kiholya.
Apwiya Nluku yahaakoha athiyana ale: 
Nyu mpankacenreni ciicammo? Athiyana
ale yahaakhula yiiraka: Inwaa
phikithepile, ni mi kiholya.



Apwiya Nluku, yahomoomola ule
nluwani yo wEeteni wiira alime
itthaya yakumihiyawe. 



Paahi, noomoliyene
ntthu ule, yaheesiya makerupii
ookhaliha, mphantte unkhuma ncuwa
wo'luwani yo wEeteni, ni ikatana
yoopharela yaarukurerya
nceresere mothene, wiira
isunke iphiro
inrwaa uryaya
mwiri wookumi.



Atamu ahaathukumanana amwaarawe yeehaninya Eva, 
ni ale yahorupala irukulu ni yahonnyara Kayini. Ale 
yaheera: Ni nkavihero na Mwanene Nluku
kihomphwanya nlopwana. Ahorupala tho
irukulu. Ula nkwaha ula ahonnyara

Apeli, nhimawe Kayini. 
Apeli aari

nhakheli
o'khontwaa,

ni Kayini aari
mayolima.



Unaphilene ukati, Kayini ahowaana mihokorokho co 
mmattani wiira anveleelihere Mwanene Nluku. Apeli
ahowaana nlipu no mihuwo cawe cootepa uneneva ni
Mwanene Nluku ahomwaakhelela Apeli
ni itthuvo cawe. Nanso ayo
khayaamwaakhelenle Kayini ni itthuvo
cawe. Vaavale Kayini ahorusiya ni
ahotthuka iyuuci. 



Wahoolo, Kayini ahomwiirela Apeli nhimawe: 
Nrwee umattani. Ukati wakhalacilyaya umattani, 
Kayini ahontuphela nhimawe n'umwiiva.



Vano Nluku ahonkoha Kayini: Nhimaa Apeli ri vayi? 
Uyo ahaakhula eeraka: Akincuwela. Mi kihokhala
mayosunka nhimaaka? Vano Kayini ahokhuma
wamiithoni wa Mwanene Nluku ni
ahorwaa ukhala ilapo yo'Nooti, 
mphantte unkhuma ncuwa
wo wEeteni.



Atamu ahaathukumanana tho amwaarawe ni ale 
yahonnyara mwana nkina, yaanvahilyaya ncina na
Seeti, yiiraka: Nluku hokivaha mwana nipuro
na Apeli, yoole Kayini mwiivilyawe. 



Nannyanrene Seeti, Atamu ahokhala nkumi myakha
iminya naane (800) ni ahaayara asaana akina
asilopwana na asithiyana. Mahuku othene
ookumi awe Atamu yahophiyera myakha
iminya khentta nuuwa talathini (930) 

ni ahokhwa.



Mwanene Nluku ahoona wiira itampi ca atthu
caanatepa winciva mwiilaponi ni
moopuwelo, omunrimani mwaya yaari
ukati wothene upanka paahi
coonanara. 



Mwanene Nluku aheera: Kinawamalamaliha
mwiilaponi atthu yapankilyaka, atthu ni
ciicammo inama cuulupale ni cikani ni
asaanuni o wirimu. Koonne wene
kipattusaka cothene nnya.



Nanso Nowee ahophwanya nnema wamiithoni wa
Mwanene Nluku. Nowee ahaayara asaana araru: 
Seemu, Kani ni Yafeti.

Kontha Nluku hofenta ittuninya
mpaka wanvaherenryawe mwanawe

mmoca yooyo, wiira ule nohala
unkupali hirimele nanso

aphwanye ukumi
woohimala.



Aroma 3:23 
Kontha othene ahokosa ni ari uttayi ni waarya wa Nluku, 

Aroma 6:23 
Kontha ncahara wo'tampi uri ukhwa, nanso ivahiya ya

Nluku uri ukumi woohimala, mwa Apwiy'ehu Yesu Kristu.

Annaheperi 9:27 
Toko commo, caalikeleliyawe ntthu ukhwa ikwaha imoca

paahi, wahoolo puhukhumwinyaka, 



Annefesu 2:8,9
Kontha nyu moopoliye wo nnema, mwa nlattu wookupali
winyu, ni khannakhala phi nyu nkhumanne, iyo iri ivahiya
ya Nluku. Khawanakhala wo miteko cinyu, wiira hikhale

nohala wiittottopa. 

Aroma 10:9,10
Walaphululaka ni malaku aa wiira Yesu ph'Apwiya, ni

wanrimani waa ukupaliki wiira Nluku homunweleliha mwa
atthu ookhwa, unawoopwa. Maana, ntthu nokupali ni

nrima awe naaphwanya isariya, ni ntthu nolaphulula ni
malaku awe nawoopwa. 



Yohani 3:16,17
Kontha Nluku hofenta ittuninya mpaka wanvaherenryawe
mwanawe mmoca yooyo, wiira ule nohala unkupali hirimele
nanso aphwanye ukumi woohimala. Maana Nluku honruma
mwanawe wattuniyani, kahi wiira ahukhumule ittuninya, 

nanso wiira ittuninya yoopoliye ni uyo. 

1 Yohani 5:11-13
Usaahiti uyo ph'ula, wiira Nluku honivaha ukumi

woohimala, ni ula ukumi ula uri mwa Mwanawe. Ntthu rina
Mwana a Nluku haana ukumi; ule hirina Mwana a Nluku
kharina ukumi. Nnya citthu nnya kiwantikhenleni wiira
ncuwele wiira nhaana ukumi woohimala ni wiira nkupali

ncina na Mwana a Nluku. 

